A PASSU SOLU     1° premio Posada 2004

	Repentina, calat sa proixina

‘e su merí. 

Aspus sulendi is bentus,

a s’iscurigada praia scapiant

screnciosus cuaddus birdi prumu

a scrabionadas giuas 

de spuma bruta.

Beni, no t’intristis, torraus…

Torraus a lugori ‘e gesminu

in su caminu ‘e spina 

arrastu ‘e ispera.

Torraus impari a cussa ziminera

aundi noti noti as billau, 

po arrefinai de sentzu marigosu

mixina de gosu, 

sgraminendu pensamentus 

e aguantendu in pei,

fintzas po mei chi m’arrendu, 

custu bisu.

Torraus. M’as arrimai sa conca 

in coa, po pasu, e noa at a torrai

dogna cosa giai nada. T’ap’assentai 

una fressada po consolu 

a su striori fridu de s’ausentzia

e candu t’ant a luxi in lagrimas

feli e penitentzia, cun fueddus

de meli e de tiria alliviu 

ap’a donai a cussa strossa.

E fogus t’ap’a contai e fitianus

froris de pruinca, chi no morint.

Sentza mai si castiai in is ogus

tretu meda a su carignu ‘e s’unda

eus fatu. Ma imoi, beni, torraus.

Torraus a su pagu,

a su stiddiu de prexu arrefinau,

torraus a s’aposentu cuau

de is pensamentus, a pasiai

cust’andai tostau chi s’est tocau,

notzentis, in custa praia

bentosa, atzutzuddada

de s’acutza tzinniga de su dolu.

Nosus  sempri a animas 

tentas, sempri.

              Ma sempri

                               a passu solu…


	               Improvvisa, discende la pioggerella

               della sera.

               Soffiando aspri i venti,

               all’abbuiata spiaggia slegano

               indocili cavalli verde piombo

               con spettinate criniere

               di schiuma sporca.

               Vieni, non rattristarti, torniamo…

               Torniamo a lume di gelsomino

               nel cammino spinoso

               traccia di speranza.

               Torniamo insieme a quel caminetto

               dove per tante notti hai vegliato

               per distillare dall’amaro assenzio

               medicina di gioia,

               cardando pensieri

               e tenendo in piedi, 

               anche per me che mi arrendo,

               questo sogno.

               Torniamo. Mi appoggerai il capo

               in grembo, per riposo, e nuova tornerà

               ogni cosa già detta. Ti sistemerò

               una coperta per consolare

               il freddo brivido dell’assenza

               e quando ti riluceranno in lacrime

               rabbia e patire, con parole

               di miele e di ginestra sollievo 

               darò a quello strazio.

               E fuochi ti racconterò e incessanti

               fiori di pervinca, che non muoiono.

               Senza mai guardarci negli occhi

               molta strada alla carezza dell’onda

               abbiamo fatto. Ma ora, vieni, torniamo.

               Torniamo al poco,

               alla goccia di gioia distillata,

               torniamo alla stanza nascosta

               dei pensieri, a riposare

               quest’andare duro che ci è toccato,

               innocenti, in questa spiaggia

               ventosa, irta

               dell’aguzzo giunco del dolore.

               Noi sempre con le anime prese 

               per mano, sempre.

                         Ma sempre

                                         a passo solo…

